
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কালাদিবস



সবাই এসে দাঁড়াও নীল আকাশের নীচে।

এই দিগন্ত বিস্তৃত প্রান্তরে

জাতি-ধর্ম্ম-নির্বিশেষে

পৃথিবীর সমস্ত দেশের মানুষ

সম্মিলিত কণ্ঠে সোচ্চার হও,

বল,—অতীতের সেই দিনটি

যেদিন প্রথম বিশ্বযুদ্ধ বেধেছিল।

দ্বিতীয় বিশ্বযুদ্ধের সেই ভয়ঙ্কর দিনটি

যেদিন হিরোশিমা নাগাসাকি মৃত্যুকূপে পরিণত হয়েছিল,

পৃথিবীর ইতিহাসের, মানুষের ইতিহাসের—

সেই চরমতম কলঙ্কের দিনটি
চিরদিনের জন্য
কালাদিবস বলে ঘোষিত হোক।

এই কলঙ্কের এক ফোঁটাও যেন

মানুষের ভবিষ্যৎ ইতিহাসের গায়ে না লাগে।

আর……লক্ষ লক্ষ মানুষের মিলিত কণ্ঠের
সেই সঙ্গীত হোক
আমাদের মহাসঙ্গীত।

